
«Будзьце заўсёды гатовымі даць адказ кожнаму,

хто патрабуе ад вас слова пра вашу надзею.» 

(1П 3, 15)

Зялёная сцежка вандроўніцы – этап тваёй фармацыі, 

поўны надзеі.

Цябе ажыўляе надзея муроў,  якія ты ўзводзіш. Ты 

будуеш сваё жыццё на трывалых фундаментах, а кажучы 

словамі Евангелля – на скале, якой з’яўляецца Хрыстос.

Ты  вучышся  кампетэнтна  і  самастойна  ісці  па 

розных  галінах  жыцця,  паводле  ўсталяванай  іерархіі 

каштоўнасцей, пастаянна развіваючы свае таленты. Ты не 

стаіш  на  месцы.  Ты  вывучаеш,  шукаеш,  прыглядаешся, 

пазнаеш, развіваешся…

Ты  прагнеш  быць  чалавекам  надзеі,  супакою  і 

гонару,  г.зн.  імкнуцца,  каб  твае  ўчынкі  былі  згодныя  з 

тым, што ты лічыш добрым…

Ты прыслухоўваешся да голасу Бога. Ён - крыніца 

супакою, лагоднай і ціхай надзеі. Будзь упэўненая, што Ён 

адкажа  табе,  пакажа,  падтрымае,  правядзе.  Няспынна 

шукай  Яго  волі  ў  сваім  жыцці,  месца  сустрэчы  з  Ім  у 

Касцёле, у Божым Слове, у Літургіі і сакрамэнтах.

Няхай  гэта  ўсё  адбываецца  там,  дзе  ты  жывеш:  у 

сям’і, універсітэце, працы, скаўтынгу.

Не бойся, выплыві з глыбіні, ва ўсіх учынках стань 

святою на ўзор Святога, які цябе паклікаў (пар. 1П 1, 15)

Скаўтынг
“Будзьце  напагатове  –  гэта  значыць  паступайце 

так, каб жыць шчасліва.”

(Роберт Бадэн-Паўэл)

Скаўтынг  –  гэта  пэўны  акрэслены  лад  жыцця  і 

спосаб  быцця.  Гэта  пэўны стыль,  якому  надае  характар 

Прырачэнне і які знаходзіць свае вызначэнні і арыентыры 

ў Скаўцкім праве і прынцыпах.

Гэты стыль выбіраецца ў маладосці, з Божай ласкай 

на ўсё жыццё.

“Кожная вялікая  рэч  павінна каштаваць і  павінна 

быць  цяжкай.  Толькі  малыя  і  няважныя  рэчы  лёгкія”  - 

сказаў  кардынал  Стэфан  Вышынскі.  Скаўтынг  –  гэта 

вялікая  і  таму  нялёгкая  справа.  Ці  ты  хочаш  прыняць 

гэтую радасную працу ў сваім дарослым жыцці?

Як вандроўніца,  якая  ідзе  зялёнай  сцежкай надзеі, 

паразважай над наступнымі пытаннямі:

Ці ты ўспрымаеш скаўтынг як супольнасць, кшталт 

якой залежыць таксама і ад цябе?

Ці  ты  можаш  засяроджваць  увагу  на  канкрэтных 

праблемах,  а  працуючы  над  імі,  не  панікаваць,  а 

даверыцца Богу?

Ці ты ўмееш канцэнтравацца на ўласным служэнні і 

абавязках, замест таго, каб крытыкаваць іншых і займацца 

іх  справамі  (не  таму,  што клапоцішся  пра  дабро іншага 

чалавека, а напр., з цікавасці ці пляткарства)?

Ці  ты  актыўна  ўдзельнічаеш  у  жыцці  вогнішча, 

будуючы здаровыя адносіны з іншымі?

Ці  ты  ўмееш  адрозніць  актывізм  ад  дзейснай, 

сэнсоўнай  працы?  І  ці  ты  ўсведамляеш  патрэбу 

НЯСПЫННАГА асабістага развіцця?

Ці ты развіваеш свае веды як шэф, прымаючы ўдзел 

у навучальных летніках,  вандроўках, каб удасканальваць 

сваё выхаваўчае служэнне?

Ці  ты  плённа  і  пастаянна  працуеш  над  сваім 

шэдэўрам,  служачы  іншым  тэхнікай,  у  якой  ты 

спецыялізуешся?

Ці ты не абмяжоўваеш сваіх ведаў скаўскага метаду 

толькі галіной, у якой ты служыш? Памятай, што важна 

цэласна  глядзець  на  Рух,  ведаць  педагогіку  ўсіх  трох 

галінаў.

Ці  ты  сведчыш  сваім  жыццём  пра  тое,  што  ты 

скаўтка  не  толькі,  калі  апранаеш  скаўцкую  форму,  а 

заўсёды?

Ці  могуць  твае  паводзіны  быць  для  іншых 

прыкладам  жыцця  паводле  ўсталяванай  іерархіі 

каштоўнасцей?

Чытанні:

– Асноўныя дакументы FSE.

– Barbotin E., Skauting i pedagogia wiary, Sandomierz 

1998. 

–  Bouchet  H.,  Skauting  i  indywidualność,  Warszawa 

1998.

– Dokumenty podstawowe FSE. 

– Drozdowski M., Peszkowski Z., Nowik G., Harcerska 

antologia papieska, Warszawa 1999.

–  Glass  A.,  Podstawy  duchowości  instruktorskiej, 

Warszawa 1998.

– Skauting Katolicki. Idea o. Jakuba Sevina SJ, Migut 

B. (red.), Tarnów 2002.

Духоўнасць
Духоўнасць – гэта жывая і асабістая сувязь з Жывым 

і Праўдзівым Богам.

Гэтая  сувязь  з’яўляецца  ўзаемнай  згодай,  удзелам, 

сустрэчай, але трэба памятаць, што гэта Бог запрашае нас 

–  Ён  першы  нас  палюбіў  і  паклікаў  да  ўдзелу  ў  сваім 

Боскім жыцці. Як істоты, надзеленыя свабоднай воляй, мы 

маем права выбару: мы можам прыняць запрашэнне Бога 

ці  адкінуць  яго.  Але  памятай  словы  Яна  Паўла  II: 

“Запрашэнне можна адкінуць, але ці сапраўды можна?”

Твая  сувязь  з  Богам  павінна  быць  жывой:  яна 

патрабуе твайго актыўнага ўдзелу і  дзеяння, ажыўленага 

сакрамэнтамі,  якія  з’яўляюцца  крыніцай  ласкі, 

прысутнасці і моцы самога Хрыста.

Гэтая сувязь павінна быць асабістай: уся твая асоба 

павінна быць задзеянная – душа і цела, розум і сэрца, воля 

і дзеянні, а таксама пачуцці.

Жывы Бог гэта ЯГВЭ – “Я ТОЙ, ХТО ЁСЦЬ” –  Бог 

самаісны,  не  створаны,  Бог  жыцця,  які  сам  з’яўляецца 

Жыццём, пачаткам, крыніцай і мэтай кожнага існавання.

Праўдзівы Бог  –  гэта  Той,  хто  аб’явіўся  чалавеку, 

адкрыўшы яму сваё Імя, што ў біблійным сэнсе азначае, 

што Ён адкрыў і даў чалавеку самога сябе; гэта Бог, які 

з’яўляецца спаўненнем праўды і самой Праўдай.

Гэтая сувязь з Богам выражаецца ў малітве. Як бы 

мы яе ні называлі: размова з Богам, медытацыя, трыванне 

ў  Божай  прысутнасці.  Мы  вучымся  маліцца  на  працягу 

ўсяго  жыцця  і  таксама  рознымі  спосабамі.  Можна 

акрэсліць самае істотнае для малітвы:

– Рэлігійнасць

– Сакрамэнтальнае жыццё

– Жыццё ў Хрысце

Рэлігійнасць

Прыгледзься да сваёй веры – твайго адказу Богу, які 

табе аб’яўляецца і дае сябе, прыносіць святло і дае адказы 

на канчатковыя пытанні.

Тут  важнае  паразважаць  над  Сімвалам  веры 

(Веру…),  Гадзіна  Святла,  Касцёл  (Тваё  жыццё  ў  ім, 

будаванне яго).

Сакрамэнтальнае жыццё

Кажучы  па-іншаму  –  святкаванне  Пасхальнай 

таямніцы. Размова ідзе пра літургію,  або ўдзел у Божай 

справе, праз якую Хрыстос пастаянна спаўняе ў Касцёле, з 

Касцёлам і праз Касцёл справу нашага адкуплення.

Для разважання: сакрамэнты.

Жыццё ў Хрысце

Хрыстос  паказаў  нам  Айца  і  паслаў  ад  Яго  Духа 

Суцяшальніка. Мы жывём у часы дзеяння Духа Святога, 

які  вучыць нас  усяму і  нагадвае  нам пра  тое,  што Езус 

сказаў нам. Мы пакліканыя да жыцця ў Святым Духу – у 

Тым, хто асвячае нас.

Пакліканне  да  святасці  –  першае  пакліканне 

хрысціяніна.  Яно  рэалізуецца  па-рознаму:  у  сужэнстве, 

святарстве, кансэкраваным жыцці. Гэта заклік да паўнаты 

хрысціянскага жыцця, да дасканалай любові.

“Будзьце святымі, бо Я святы.” (Лявіт 19, 2)

“Будзьце дасканалымі, як Айцец ваш нябесны.” (Мц 

5, 48)

Паразважаць над:

– мой вобраз Бога;

– пакліканне да шчасця;

– свабода;

– маральнасць учынкаў;

–  маральнасць  пачуццяў  (таму  што  пачуцці  не 

залежаць ад нас, не падлягаюць маральнай ацэнцы. Аднак, 

можна ацэньваць тое, што мы робім з гэтымі пачуццямі. 

Тут трэба заўважыць, што сем галоўных грахоў датычаць 

не пачуццяў, а стаўлення!);

– сумленне;

–  цноты:  шчырасць,  ахвярнасць,  чысціня; 

разважлівасць,  справядлівасць,  мужнасць,  устрыманасць; 

вера, надзея, любоў;

– дары і плады Святога Духа (паводле Гал 5, 22-23);

– грэх, барацьба з ім;

– чалавечая супольнасць;

– удзел у грамадскім жыцці;

– грамадская справядлівасць, салідарнасць;

–  маральны  закон  (Нагорнае  казанне,  запаведзь 

любові, новая запаведзь любові);

– ласка і справядлівасць;

– дзесяць Божых запаведзяў;

– касцёльныя наказы;

– хрысціянская святасць.

Дарога да святасці ідзе праз крыж; няма святасці без 

адрачэння  і  духоўнай  барацьбы;  духоўнае  развіццё 

патрабуе аскезы і ўтаймавання цела, якія ў канчатковым 

выніку  вядуць  да  жыцця  ў  супакоі  і  радасці 

блаславенстваў.

Малітва – гэта жывыя і асабістыя адносіны з Богам. 

Гэта дар Бога, узнясенне душы да Яго, просьба патрэбнай 

ласкі. Гэта сустрэча Божага і нашага жадання, гэта адказ 

веры на бескарыснае абяцанне збаўлення, адказ любові на 

прагненне Хрыста. Малітва з’яўляецца таксама запаветам: 

моліцца  сэрца,  якое  з’ўляецца  прасторай,  месцам 

рашэнняў,  праўды  і  спаткання,  а  таксама  камуніяй 

(прычасцем);  пастаянным  трываннем  у  прысутнасці 

Трыадзінага Бога.

Чалавек шукае Бога, прагне Яго, але гэта Бог першы 

кліча  чалавека,  і  таму  таксама  зварот  чалавека  да  Бога 

заўсёды  з’яўляецца  адказам  на  гэты  заклік.  Мы  клічам 

“Ойча  наш”,  у  малітву  нас  уводзіць  моц  Духа:  шчырая 

прастата, сыноўні давер, радасная ўпэўненасць, пакорная 

смеласць, упэўненасць у тым, што мяне любяць. Тут варта 

прыгадаць Тэрэзу Малую, якая стала доктарам Касцёла ў 

сваім  “дзіцячым”  падыходзе  да  Бога  і  пакінула  нам  у 

якасці прыкладу “малую дарогу”.

Чытанні:

– св. Аўгустын. Споведзь.

– Тереза малая. Повесть об одной душе.

– Шпидлик, Т. Путь Духа / Т. Шпидлик. – Полоцк–

Брест: София, 1999.

–  Бьянки  Э.  Лексикон  внутренней  жизни.  Дух  і 

Літера, 2010. 

–  Добсон  Дж.  Чувства,  можно  ли  им  доверять? 

Светлая звезда, 2009.

Асабовасць
Асабовасць  гэта  грунт,  на  якім  вырастаюць  і 

квітнеюць  нашы  здольнасці  і  схільнасці.  Гэта  асабістая 

ўнутраная  інтэграцыя  думак,  пачуццяў  і  паводзінаў. 

Вельмі  важна  ведаць  сваю  асабовасць  і  ўмела  яе 

фарміраваць.

Паводле  класічнага  падзелу  існуюць  чатыры 

асноўныя  віды  тэмпераменту,  з  дапамогай  якіх  можна 

вызначыць асабовасць: халерык, флегматык, меланхолік і 

сангвінік.

Выдзяляюць таксама два асноўныя тыпы асабовасці: 

інтравертны і экстарвертны тыпы.

Твае паводзіны ў пэўных сітуацыях і твая рэакцыя 

на  розныя  псіхафізічныя  раздражняльнікі  залежыць  ад 

таго, якім складам асабовасці ты валодаеш.

Фарміраванне  асабовасці  адбываецца  на  працягу 

ўсяго  жыцця.  На  жаль,  мала  людзей  звяртаюць  на  гэта 

ўвагу і  нямногія могуць умела ўзяць гэты працэс у свае 

рукі.  Правадніца  павінна  памятаць  пра  тое,  што  аснова 

любой  працы  над  сабой,  над  сваімі  недахопамі  і 

слабасцямі,  а  таксама  над  станоўчымі  рысамі  –  гэта 

веданне сябе – сваёй асабовасці. Ведаючы гэта, мы можам 

ісці  далей,  пазнаючы іншых людзей,  паглыбляючы веды 

чалавечай прыроды.

Задай сабе некалькі важных пытанняў:

Ці  магу  я  агулам  растлумачыць,  як  я  рэагую  ў 

розных сітуацыях?

Ці  ўмею я  разумець  свае  паводзіны і  глядзець  на 

сябе з паразуменнем?

Ці ведаю я, як свае недахопы, так і станоўчыя рысы?

Ці  магу  я,  ведаючы  іх,  не  толькі  ўсведамляць 

ўласную слабасць, але перадусім знайсці ў сабе чалавека – 

умілаванае Божае дзіця, і пры гэтым ацаніць свае таленты 

і дары, якія Ён мне даў?

Ці магу я часам, прыкрыўшы вочы, глядзець на тое, 

што мне ізноў – нягледзячы на намаганні – не ўдалося?

Ці  магу  я  даверыцца  Богу  і  аддацца  Яму  цалкам, 

ведаючы, што толькі Ён можа мне дапамагчы ў працы над 

сабой і паказаць правільны накірунак развіцця?

Ці  ўмею  я  добра  назірацьза  сваімі  ўласнымі 

паводзінамі – матывамі, прыярытэтамі, навыкамі і г. д.

Ці  памятаю  я  пра  тое,  што  я  змагу  прыняць  і 

палюбіць  іншых  толькі  тады,  калі  поўнасцю  прыму  і 

палюблю сама сябе?

Ці ўмею я ладзіць са сваімі эмоцыямі?

Любі  Пана  Бога  твайго  ўсім  сэрцам  тваім,  і  ўсёй 

душой тваёй,  і  ўсім розумам тваім,  і  ўсёй моцаю тваёй. 

Другая: Любі бліжняга твайго, як самога сябе. Няма іншай 

запаведзі, большай за гэтыя. (Мк 12,29-31)

Бог не кажа, каб ты любіла бліжняга замест сябе, але 

так  як  сябе!  Таму  тваім  найпершым  і  найважнейшым 

заданнем з’яўляецца пазнаць і палюбіць сябе такой, якая 

ты  ёсць.Толькі  тады,  выходзячы  да  іншых,  ты  зможаш 

ахвяраваць ім сапраўдны дар сябе.

Чытанні:

– Палмер Х. Эннеаграмм. 

– Альбисетти В. Быть счастливым. Паолине 2000.

–  Льюис  К.  Как  относиться  к  себе: 

http://www.christusimperat.org/bibl/Lewis/Lewis_Ja.rar  

Здароўе
Як кветка, што праз пэўны час вырастае з цыбуліны, 

так і ты з дзяўчынкі ператварылася ў прыгожую жанчыну.

Ты  была  сатканая  ва  ўлонні  сваёй  маці.  Ты 

непаўторная,  бо  створаная  на  вобраз  Божы,  створана  з 

Любові  і  для Любові.  Таму першы крок,  які  ты павінна 

зрабіць,  ідучы  гэтым  следам,  гэта  прыняць  сваю 

знешнасць як каштоўнасць, як Божы дар, як дар, якім ты 

адорваеш іншага чалавека.

Запытай  сябе:  “Ці  я  падабаюся  сабе?”  Не 

задумваючыся,  ты  павінна  сказаць  “ТАК”.  Не  дазваляй 

сабе ныць, што ў цябе крывы нос, што ногі не такія, што 

пазногці ломяцца. Бог стварыў цябе менавіта такой, а не 

іншай, адну ў сваім родзе.  За гэта ты павінна дзякаваць 

кожны  дзень,  а  менавіта  –  за  сваю  непаўторнасць  і  за 

прыгажосць,  якою  Ён  цябе  адарыў.  Толькі  тады,  калі 

палюбіш сябе,  ты зможаш палюбіць  таго  Адзінага,  каго 

Пан паставіць на тваім шляху, быць можа, ужо неўзабаве.

Кожная  з  нас  нясе  адказнасць  за  сваё  цела,  якое 

з’яўляецца  святыняй  Духа  і  само  па  сабе  святое.  Таму 

трэба яго пазнаць і клапаціцца пра яго ў асаблівы спосаб. 

У  будучым  яго  ж  стане  маленькім  жыллём  для  Новага 

Жыцця.

Цела,  якое  нам  даецца,  даецца  толькі  раз.  Як  ты 

клапоцішся пра яго цяпер, такім яно і будзе ў будучыні. 

Вывучы  мову  свайго  цела,  каб  умець  распазнаваць  яго 

трывожныя сігналы і ставіцца да іх сур’ёзна. Хоць часам 

штосьці і выглядае як дробязь, але можа аказацца чымсьці 

больш  сур’ёзным,  тым  табе  здаецца.  Наведванне  такіх 

спецыялістаў  як  гінеколаг,  дэрматолаг,  стаматолаг, 

ларынголаг  ці  эндакрынолаг  не  можа  быць  апошнім  у 

спісе  тваіх  спраў,  а  павінна  быць  звычайнай  часткай 

клопату пра сябе.

Рух спрыяе здароўю, таму не забывай пра яго. Няхай 

ён будзе верным таварышам тваіх штодзённых спраў.

Важна:

– фармаваць сваё цела, актыўна праводзячы вольны 

час, яно патрабуе руху;

– здарова харчавацца; страўнік гэта не сметнік, таму 

звяртай увагу на тое, што ты еш;

–  ведаць  свой  цыкл  і  змены,  якія  адбываюцца  на 

працягу цыкла;

– забяспечыць сябе неабходнай порцыяй сну, нават 

падчас сесіі;

– не баяцца наведваць дактароў-спецыялістаў;

– дбаць пра свой спакой і псіхічную раўнавагу – чым 

менш стрэсу, тым лепш;

–  не  даць  “рыму  жыцця”  паглынуць  сябе:  кожны 

дзень знаходзіць час на адпачынак і размову з блізкімі.

Памятай,  што  тваё  цела  створана  для  любові. 

Клапаціся аб ім так, як толькі зможаш.

Чытанні:

– Я. Пулікоўскі. Кракадзіл для каханай.

–  К.  Войтыла.  Любовь  і  ответственность. 

(http://www.catholic.uz/tl_files/library/books/jp_love/index.ht

m)

–  Д.  Анж.  Тело  твое  создано  для  любви.  Осанна 

2011.

– Ange D., Twoje ciało stworzone do miłości, Poznań 

1994.

–  Ange  D.,  Twoje  ciało  stworzone  do  życia,  Poznań 

1994.

– Wojtyła K., Miłość i odpowiedzialność, Lublin 1986.

– Matlary J. H., Nowy feminizm, Poznań 2000.

– Pulikowski J., Krokodyl dla ukochanej, Poznań 2001.

– Pulikowski J., Młodzi i miłość, Wrocław 1996. 

Сям’я
Пакліканне  жанчыны  мае  тры  вымярэнні.  Ты 

паклікана, каб быць:

– дзевай

– каханай

– маці

Кожная  жанчына,  незалежна  ад  таго,  ці  яна 

пакліканая да кансэкраванага жыцця, ці да сужэнства, ці 

да  жыцця  ў  пэўным  свецкім  інстытуце,  мае  заданне 

рэалізаваць гэтыя тры вымярэнні.

Паразважай, што для цябе значыць:

быць  дзевай  –  жанчынай,  якая  расце  і  прыгажэе, 

чыстай,  простай  і  праўдзівай,  якая  распазнае  сваю 

жыццёвы шлях;

быць каханай – жанчынай, што ў любові і з любоўю 

бескарысна  аддае  сябе  каханаму  –  мужу  або  таксама 

Каханаму – Хрысту і Яго касцёлу;

быць  маці  –  жанчынай,  якая  з  любоўю  і  даверам 

прымае  новае  жыццё,  прымае  цяжкую  працу  і  радасць 

выхавання.

Найчасцейшым  пакліканнем  з’яўляецца  сужэнства, 

або  пакліканне  жанчыны  і  мужчыны  да  любові,  якая 

робіць іх сужонкамі і  як вынік дае жыццё іх патомству; 

якая  вядзе  да  яднання  з  Богам,  да  стварэння  сталай 

супольнасці – сям’і. Сям’я з’яўляецца найменшай часткай 

грамадства.  Яна  з’яўляецца  фундаментам,  на  якім  мы 

ўзрастаем.

Ці  ты  ўсведамляеш,  што  сям’я,  якую  ствараюць 

мужчына і жанчына, патрабуе трывання на працягу ўсяго 

жыцця  ў  камуніі  і  супольнасці,  не  толькі  фізічна,  але 

псіхічна і духоўна.

Падумай над:

камунія  –  гэта  еднасць  мужчыны  і  жанчыны, 

адносіны “я – ты”.  Яна заўсёды першая і  самая важная, 

трывалая і закрытая для іншых людзей;

супольнасць  –  гэта  еднасць  паміж  некалькімі 

асобамі,  адносіны  “мы”.  Яна  творыць  сям’ю,  яна 

адкрытая:  прымае  новых  членаў(дзяцей),  а  таксама 

дазваляе ім адысці ў свой час.

Важна разумець, што:

Галоўная  місія  сям’і  –  нараджэнне  і  выхаванне 

патомства. Рэалізацыя гэтага задання патрабуе адпаведных 

духоўных  і  матэрыяльных  умоў  жыцця.  Асновай 

рэалізацыі  гэтай  місіі  з’яўляецца  здаровае  сэрца  сям’і  – 

сакрамэнтальныя сужэнскія стасункі.

Сямейная супольнасць павінна мець сваё месца на 

зямлі,  свой  “дах  над  галавой”.  Такое  адзінства  месца 

забяспечнае  сталасць  штодзённых  сустрэч  і  кантактаў. 

Толькі такая акалічнасць узмацняе сямейныя сувязі.

Сям’я таксама з’яўляецца фундаментам грамадства, 

таму што адкрывае чалавека і дазваляе яму ўплываць на 

іншых  членаў  сям’і,  а  праз  гэта  –  непасрэдна  на  ўсё 

грамадства.  У  сям’і  чалавек  вучыцца  бескарыснасці, 

дыялогу, адданасці, салідарнасці, супрацоўніцтву і іншым 

рысам, неабходным для жыцця ў грамадстве. У гэтым жа 

сэнсе  сям’я  з’яўляецца  мастом  паміж  адзінкай  і 

грамадствам.

Жан  Ванье  пісаў:  “Сям’я  –  гэта  месца  сталення 

сэрца, дзе мы вучымся прымаць сябе і іншых, а таксама 

прымаць  розніцу,  якая  існуе  паміж  намі.  У  сям’і  мы 

вучымся жыць разам,  прабачаючы адно аднаму.  У сям’і 

таксама вылечваецца наша сэрца, адбываецца інтэграцыя 

нашай  сексуальнасці  і  плоднасці,  г.  зв.  уменне  жыць 

любоўю, якая аздараўляе і дае жыццё. (…) Менавіта сям’я 

з’яўляецца месцам, дзе я магу скінуць усе маскі, адкінуць 

маю ахоўную сістэму,  каб быць сабой і  жыць у поўнай 

камуніі.”

Чытанні:

– Ян Павел ІІ. Evangelium Vitae.

– Ян Павел ІІ. Familiaris consortio.

– Статут правоў сям’і.

– В. Альбисетти. Нам хорошо вместе. Паолине 2004.

– Любовь. Альбисетти В. Паолине 2001.

– Jan Paweł II, Evangelium Vitae, Encyklika z 1995 r.

– Jan Paweł II, Familiaris consortio, Adhortacja z 1981 

r.

– Lubowicki K., Tajemnice życia rodzinnego. Podstawy 

duchowości małżeńskiej, Kraków 2002.

– Majdański K.,  Wspólnota życia i  miłości,  Poznań – 

Warszawa 1983.

–  Stolica  Apostolska,  Karta  praw  rodziny,  w: 

„L'Osservatore  Romano”  nr  10,  październik  1983; 

(www.srk.opoka.org.pl).

Бацькаўшчына
Бацькаўшчына,  зямля  бацькоў,  айчына  –  вялікая, 

святая спадчына, якую мы атрымліваем як дар і за якую 

мы адказныя.  Дар і  заданне.  Зямля,  якую нашыя продкі 

апрацоўвалі цяжкай працай і ў поце твару, здабывалі сваёй 

крывёю і  жыццём.  Уваскрослая зямля,  прыгажосць якой 

апявалі песняры беларускага народу, сумуючы па жыцці ў 

вольным краі.

Сёння ты карыстаешся гэтай вымаленай свабодай.

Як ты карыстаешся гэтай свабодай?

Вельмі прыкра, але нямнога беларусаў сёння могуць 

ацаніць  гэты  дар  свабоды.  Нямногія  разумеюць  гэта, 

нямногія  ўмеюць  дбаць  пра  свабоду.  Табе  неабходна 

задумацца над тым, як гэта можна зрабіць.

Патрыятызм – гэта  любоў да Бацькаўшчыны. Гэта 

таксама  пачуццё:  узрушанасць  падчас  нацыянальных 

святаў,  слёзы  на  вачах,  калі  бачыш  Святога  Айца,  які 

цалуе  родную  зямлю  і  г.  д.  Але  нельга  абмяжоўвацца 

толькі  гэтымі  пачуццямі.  Ад  грамадскага  пачуцця  трэба 

ісці далей – да свядомага перажывання еднасці гісторыі і 

традыцый, культуры і мовы.

Падумай над:

Ці  ты  ўжо  знайшла  сваё  месца  ў  дзяржаве,  свой 

спосаб служыць Бацькаўшчыне?

Ці  ты  працуеш  над  пошукам  сваіх  талентаў  і 

прафесійнага паклікання?

Ці важна для цябе пазнаваць,  шанаваць і  служыць 

тваёй  меньшай бацькаўшчыне  –   мясцовасці,  з  якой  ты 

паходзіш?

Ці  ты  носіш  у  сабе  памяць  і  надзею  спаўнення 

абяцання атрымаць у спадчыну нябесную Бацькаўшчыну і 

валадарыць ёй разам з Хрыстом?

Але мы,  паводле абяцання Ягонага,  чакаем новага 

неба і новай зямлі, на якіх прабывае справядлівасць. (2П 3, 

13)

Чытанні:

– Л. Геніюш. Споведзь.

–  Ян  Павел  ІІ.  Christifideles  laici.  Апостальская 

Адгартацыя 1988 г.

– Кнігі з гісторыі Беларусі.

– Davies N., Boże igrzysko, Kraków 2002. 

– Davies N., Europa, Kraków 1998. 

– Gogacz M., Mądrość buduje państwo, Niepokalanów 

1993.

– Jan Paweł II, Christifideles laici, Adhortacja z 1988 r.

– Weigel G., Świadek nadziei, Kraków 2003.

Праца
“Праца  для  чалавека,  а  не  чалавек  для  працы”  – 

падкрэсліваў  Ян  Павел  ІІ  (Laborem  exercens  27).  Праца 

павінна  служыць  чалавеку,  прыносячы  духоўную  і 

матэрыяльную карысць. Яна з’яўляецца не толькі сродкам 

заробку  і  кар’еры,  але  й  дае  нам  магчымасць  развіваць 

сваю  асабістасць.  Добрая  праца  развівае  чалавека, 

дазваляе яму “споўніцца”. Але варта зважаць, каб не стаць 

працаголікам.  Святы Вінцэнт дэ Поль кажа:  “Смяротная 

небяспека і  д’ябальская пастка – рабіць больш, чым Бог 

гэтага патрабуе”.

Мы  не  можам  жыць  без  працы:  “Хто  не  хоча 

працаваць,  няхай  таксама  не  есць”(2  Тэс  3,  10).  Як 

харчаванне  падтрымлівае  нашую  жыццёвую  дзейнасць, 

так  праца  падтрымлівае  нашую  грамадскую  дзейнасць, 

таму што праца злучае два вымярэнні – індывідуальнае і 

грамадскае. Нават выконваючы дома працу, схаваную ад 

людскіх вачэй, мы служым бліжнім.

Праца  можа  быць  выразам  любові.  І  павінна  ім 

быць!  Служачы  іншаму  чалавеку  сваёй  працай,  ты 

выказваеш  яму  сваю  любоў  і  гэтым  выконваеш 

найбольшую запаведзь. Твая праца атрымлівае збаўленчы 

вымер. Св. Аўгустын кажа: “Любі і рабі, што хочаш”. Калі 

любоў  сапраўдная,  яна  з’яўляецца  крыніцай  добрых 

учынкаў. Добра выконваючы нашу працу, мы выконваем 

нашае  скаўцкае  пакліканне  служыць  бліжняму  і 

спадарожнічаць яму на шляху да Бога. І няхай правіла св. 

Бэнэдыкта “Маліся  і  працуй” (Ora  et  labora)  і  словы св. 

Ігнацыя Лаёлы: “Маліцеся так, як быццам усё залежыць 

ад Бога, а працуйце так, як быццам усё залежыць ад вас” 

– стануць тваімі. 

Праца – гэта, між іншым, прафесія. Ты рыхтуешся 

да яе ўжо ў школе, пасля выбіраеш навучальную ўстанову, 

а згодам і месца працы.

Падумай над:

Ці ты ўмееш распазнаваць і добра выкарыстоўваць 

свае таленты, магчымасці і намеры?

Ці ты пастаянна развіваеш сваё ўменне рабіць выбар 

і прымаць рашэнні ў жыцці?

Ці  ты  пастаянна  ўдасканальваешся,  павышаеш 

кваліфікацыю?

Ці ты не паддаешся руціне, забываючы пра творчы 

падыход у розных сферах жыцця, падчас выканання нават 

самых простых дзеянняў?

Ці ты няспынна вучышся браць на сябе адказнасць і 

выконваць заданні да канца?

Чытанні:

– Ян Павел ІІ, Laborem exercens. Энцыкліка 1981 г.

– Ян Павел ІІ, Centesimus annus, Энцыкліка 1991 г.

–  Катэхізм  Каталіцкага  Касцёла,  №378,  2427  (і 

наступныя), 2834.

Служэнне
“Служэнне – гэта знак і выраз любові, якая 

знаходзіць адлюстраванне ў сямейным, культурным, 

працоўным, эканамічным і палітычным жыцці, згодна з іх 

спецыфікай.”

(Ян ХХІІІ)

Служыць  значыць  выходзіць  да  іншага  чалавека. 

Бесперастанку трымаць далоні адкрытымі. Мець адкрытае 

сэрца. Служэнне – гэта стыль усяго жыцця, а не толькі яго 

пэўных момантаў. Гэта быць для іншага чалавека кожную 

хвіліну і аддаваць сябе. Мы жывем сярод іншых людзей, 

знаёмых нам больш ці менш, знаёмых толькі з выгляду ці 

нават зусім незнаёмых. Побач з намі заўсёды ёсць людзі. 

Гэта заўсёды нашыя бліжнія. Трэба толькі мець адкрытыя 

вочы, каб заўважыць бліжняга, каб заўважыць яго патрэбу 

ў любові.

Паразважай  над  сваёй  адкрытасцю,  ахвярнасцю, 

бескарыснасцю, над часам, які ты аддаеш іншым.

“Калі  любіш,  Час  заўсёды  знойдзеш,  Не  маючы 

нават ніводнай хвіліны.” (кс. Ян Твардоўскі)

Служэнне гэта дзяленне сабою, у пэўным сэнсе, гэта 

ламанне  сэрца,  падобнае  да  эўхарыстычнага  хлеба,  які 

павінен быць паламаны, каб накарміць галодных. Жыццё – 

гэта  час  для  дзялення любоўю.  Гэта  адмова ад  уласных 

выгодаў, звычак, упарадкаваных схем. Любоў не існуе без 

іншага чалавека.  Гэта дар, дадзены нам для таго, каб мы 

дзяліліся  ім  паміж  сабой  як  хлебам,  раздавалі 

патрабуючым, у любым асяроддзі.

Паразважай над кожным учынкам міласэрнасці для 

душы і для цела.

Паглядзі на вобраз Хрыста, Бога і Валадара. Кім Ён 

прыходзіць  да  людзей?  Маленькім  плачучым немаўляці, 

спавітым у пялёнкі. Валадар без скіпетра, без кароны, без 

пасаду і шатаў. Нібы і не Валадар. Прынізіў сябе самога, 

прыняўшы выгляд слугі (Флп 2, 7). Валадарыць значыць 

служыць.

Прыгледзься  да  Марыі,  яе  паводзінаў,  калі  да  яе 

прыходзіць Бог праз Габрыэля. Анёл адкрывае ёй дзіўны 

план, кажа пра незразумелыя рэчы. Гэтак і з намі. Кожнае 

заданне, якое Бог нам адкрывае, незвычайнае. У выкананні 

кожнага  нас  суправаджае  Святы  Дух,  гэта  Ён  атуляе 

кожную Божую справу.

“Вось я, слуга Пана.” (Лук 1, 38)

Падумай над:

Як ты прымаеш даручаныя табе заданні?

Ці ты выконваеш іх да канца?

Ці ты служыш з даверам?

Ты ўзносіш муры свайго жыцця. Аднак тваё жыццё 

не  належыць  табе,  Яно  належыць  іншым.  Гэта  час  для 

прыняцця і раздавання любові, гэта ўзыходжанне ўгару, на 

вяршыні, у цяжка дасягальныя месцы. Заўваж, што Марыя 

не  трымае  Езуса  для  сябе.  Яна  нясе  Яго  ў  горы,  да 

Альжбэты, там дорыць ласку, сярод бліжніх. Яна нараджае 

Яго,  даглядае,  клапоціцца  па-мацярынску,  знаходзіцца 

побач з Ім на працягу ўсяго жыцця, аж да крыжа.

Каб добра служыць, трэба быць пакорным. Але мы 

павінны  памятаць,  што  пакора  не  можа  быць 

прыніжэннем, а толькі жыццём у праўдзе: Я ведаю, хто я, і 

ведаю, якая ў мяне місія.

Я  ахвярна  выконваю  тое,  што  ўваходзіць  у  мае 

абавязкі,  клапоцячыся  адначасова  і  пра  сваю чалавечую 

годнасць.

Чытанні:

– Ян Павел ІІ. Дар і Таямніца.

– Ян Павел ІІ. Устаньце, хадзем.

Зносіны
Зносіны  –  гэта  аснова  для  грамадскага  жыцця 

чалавека. Зразумела, што без грамадства чалавек не быў 

бы  ў  поўні  чалавекам,  а  без  зносінаў  –  не  было  б 

грамадства.

Зносіны  закладзеныя  ў  чалавечай  прыродзе,  бо 

чалавек – гэта істота, якая павінна дзяліцца сваім жыццём 

з іншымі, а зрабіць гэта можа толькі дзякуючы зносінам.

Кажучы пра зносіны паміж людзьмі, найчасцей мы 

маем на ўвазе вербальныя зносіны, або прасцей кажучы – 

размову,  узаемны  дыялог  паміж  людзьмі  і  актыўнае 

слуханне.  Аднак,  трэба  ведаць,  што  не  менш  важнай 

часткай зносінаў з’яўляюцца невербальныя зносіны, г.зн., 

мова  нашага  цела  –  жэстаў/рухаў,  мімікі/выразаў  твару, 

паставы, а таксама невербальные аспекты мовы, такія як 

інтанацыя,  націск,  тон  голаса.  Зносіны,  якія  гарманічна 

аб’ядноўваюць  усе  аспекты  ўзаемапаразумення  паміж 

людзьмі, гэта сапраўднае мастацтва.

Пытанне зносінаў з’яўляецца надзвычайна шырокім 

і  шматбаковым,  а  развіццё  навыкаў  у  гэтай  галіне 

грамадскага жыцця дае добрыя вынікі ў нашых адносінах з 

іншымі людзьмі. Кожны ведае, як шмат дабра (але часам і 

зла)  можа  зрабіць  адно  слова  ці  жэст.  Усведамленне 

важнасці таго, ШТО мы робім і кажам, а таксама таго, ЯК 

мы  гэта  робім  і  кажам   –  надзвычайна  важная  справа, 

годная нашай увагі і часу, каб у ёй удасканальвацца.

Паразважай і запытай сябе:

Ці  ўмею  я  размаўляць,  выбіраючы  словы  і 

стараючыся, каб мае пачуцці і выказаныя мною погляды 

не паранілі іншых?

Ці ўмею я слухаць? Ці ведаю, у чым заключаецца 

гэтае мастацтва?

Колькі ў мяне сяброў? Як я дбаю пра іх? Як часта я 

размаўляю з імі?

Ці ўмею я падтрымліваць размову, як з дзіцяці і  з 

аднагодкам, там і са старэйшым чалавекам?

Ці магу я зацікавіцца размовай, нават калі погляды 

майго суразмоўцы адрозніваюцца ад маіх?

Ці  я  ведаю правілы вядзення дыскусіі?  Ці  ўмею я 

прыводзіць аргументы?

Ці я ведаю асновы добрых зносінаў? Ці ведаю, якія 

існуюць перашкоды для іх?

Ці  я  ведаю  сваю  невербальную  мову?  Ці  ўмею  я 

назіраць за сваёй жэстыкуляцыяй?

“Бог  прамаўляе  да  нас  рознымі  спосабамі, 

неабавязкова  ўжываючы  для  гэтага  свой  гучны  і 

ўсемагутны голас. Часам гэта спеў птушкі, часам – шум 

мора, а часам – нават захад сонца і вячэрняя цішыня, у 

якой  ты  можаш  пачуць  саму  сябе.  Ты  чуеш?  У  табе 

таксама гаворыць Бог.” (Ананім)

Культура
“Слова “культура” абазначае апрацоўку чалавечага 

духа ў сферы рэлігіі, навукі і мастацтва.“

(Х. Керэсь).

Культура  часта  атаясамліваецца  толькі  з  г.  зв. 

культурнымі падзеямі,  або з  мастацтвам,  але гэта нешта 

большае,  штосьці,  што выходзіць далёка за межы гэтага 

спрошчанага  ўяўлення.  Культура  –  гэта  апрацоўка 

чалавечага  духа.  Яна  прысутная  ў  табе,  а  хутчэй  –  яна 

павінная ў табе фармавацца.

Каб  лепш  зразумець  дадзеную  тэму,  варта 

адрозніваць два паняцці:

– знешнюю культуру,

– унутраную культуру.

Знешняя  культура  –  гэта  паняцце,  якое  акрэслівае 

творы  культуры:  творы  мастацтва,  справы  навукі, 

прадметы рэлігійнага культу.

У  той  час  унутраную  культуру  ўтвараюць 

асабовасць, характар і  адукаванасць. Тут, вяртаючыся да 

слоў Х.Керэся, мы можам назваць культурай фармаванне 

асабовасці, характару і здабыванне адукацыі.

На  асабовасць  уплываюць  асаблівасці  нервовай 

сістэмы, а таксама працэс будавання грамадскіх адносін і 

працэс набыцця досведу. Фармаванне асабовасці звязанае 

з  вывучэннем  сваіх  магчымасцей  і  талентаў.  Трэба 

разумець  гэта  як  выбар  напрамку,  які  з’яўляецца  тваёй 

сферай дзейнасці, а пасля – службай грамадству, твайму 

найбліжэйшаму  асяроддзю.  Памнажай  свой  талент, 

развівай яго! Ці ты ведаеш сябе настолькі,  каб на самай 

справе служыць сваім талентам там, дзе ёсць у гэтым 

Гартуючы  характар,  трэба  засяродзіцца  на 

гартаванні волі ў трох напрамках: сіла волі, сталасць волі, 

накірунак волі. Сталасць волі настолькі важная, таму што 

яна  дапамагае  нам  быць  вернымі  нашым ідэалам,  стала 

прытрымлівацца поглядаў, якія выплываюць з адпаведнай 

іерархіі каштоўнасцей, якая, у сваю чаргу, заснаваная на 

евангельскіх цнотах. Гартаваць характар значыць прымаць 

рашэнні,  абапіраючыся  на  трывалую  сістэму 

каштоўнасцей,  на якой трэба будаваць.  Без гэтага ты не 

зрушышся  з  месца.  А  ключом  для  развіцця  характару 

з’яўляецца воля, ці тваё жаданне змяняцца ў лепшы бок. 

Быць адукаваным – гэта не тое самое, што скончыць 

навучальную  ўстанову.  Адукаваным  з’яўляецца  чалавек, 

які ўмее вывучаць і чэрпаць з твораў культуры, які ўмее 

ўзрастаць з іх дапамогай. Паразважай над тым, якія рэчы ў 

тваёй мясцовасці з’яўляюцца творамі знешняй культуры. 

Якая ў іх гісторыя? Напрыклад, аздабленне і прадметы ў 

тваім парафіяльным касцёле? Часта рэчы, знаёмыя нам з 

дзяцінства, мы ўспрымаем ужо механічна. Але задай сабе 

пытанне:  ці  сапраўды  ты  ведаеш  усю  каштоўную 

культурную спадчыну твайго месца жыхарства? Аднак, не 

спыняйся на гэтым. Творы навукі ці мастацтва, канцэрты, 

вернісажы,  якія  рэкламуюць  беларускую  і  замежную 

культуру, проста просяць адкрываць іх і карыстацца імі.

Удасканальваючы ўнутраную культуру, ты таксама 

ўдасканальваеш сваю здольнасць успрымання культурных 

даброт, сваю адкрытасць на вывучэнне твораў мастацтва і 

навукі,  а  таксама  ўменне  знаходзіць  у  іх  нязменныя  і 

пазачасавыя  каштоўнасці.  Унутраная  культура  –  гэта 

пэўны  светапогляд,  але  таксама  і  фармаванне  сваёй 

здольнасці  змяняць  свет.  Праца  над  сваёй  асабовасцю і 

характарам  –  гэта  дасканалы  пачатак  зменаў,  бо  толькі 

той, хто пачынае змяняць самога сябе, можа змяніць увесь 

свет.

Здараецца,  што  часам  мы  не  можам  ацаніць,  што 

сярод  прапаноў  сучаснага  свету  з’яўляецца  творам 

мастацтва,  а  што  так  званай  халтурай,  кічам.  Аднак, 

чалавек,  які  імкнецца  адшукаць  праўду  ў  творы,  які  ён 

бачыць,  слухае  ці  чытае,  павінен,  перадусім,  глыбока 

пазнаць не толькі гэты твор, але і яго кантэкст (напрыклад, 

даведацца, калі ўзнік гэты твор; паглядзець наогул на ўсю 

творчасць пэўнага аўтара). Толькі гэткі шырэйшы погляд 

дае  магчымасць  адшукаць  у  пэўным  творы  канкрэтныя 

каштоўнасці,  якія  могуць  узбагаціць  цябе,  а  таксама  ён 

вядзе  да  глыбейшага  разумення  твору,  што  дазваляе 

эфектыўна і адпаведна карыстацца дасягненнямі знешняй 

культуры.

Крочачы гэтым следам, трэба звярнуць увагу на:

– працу над шэдэўрам (развіццё талентаў);

– сумленнасць і паслядоўнасць сваіх дзеянняў;

– зацікаўленасць культурай мясцовасці і краю;

–  уменне  выбіраць  вартасныя  культурныя  пазіцыі, 

выкарыстоўваць іх і ўмець перадаваць гэтыя каштоўнасці 

іншым – дзяленне перажываннямі адносна твора, дыскусія 

пра яго сэнс.

Чытанні:

– Ян Павел ІІ. Evangelium vitae. Энцыкліка 1995 г.

–  Дакументы  ІІ  Ватыканскага  Сабору.  Gaudium  et 

spes.

–  Dobroczyński  B.,  III  Rzesza  popkultury,  (b.m.w.), 

2004.

– Górny G., Ćwierć tysiąclecia stereotypów, w: OZON 

23/2006, s. 37-39.

– Kiereś H., U podstaw życia społecznego. Personalizm 

czy socjalizm, Radom 2001.

36



Прырода
“Якое багацце твораў Тваіх, Госпадзе!

Ты ўсё мудра стварыў:

зямля поўная стварэнняў Тваіх.

Вось мора вялікае і прасторнае:

у ім рухаецца безліч стварэнняў,

звяроў вялікіх і малых.

Караблі плаваюць па ім,

 і цмок марскі, якога Ты стварыў,

каб там бавіўся...”

(Пс 104, 24-26)

Мы жывём у прыродзе, няспынна ў ёй перабываем, 

карыстаемся  яе  дабротамі.  Дыхаем  паветрам,  смагу 

спатольваем  вадой.  Зямля  прыносіць  разнастайны  плён, 

ружа  вятроў  паказвае  напрамак,  агонь  сагравае  і  яднае 

вандроўнікаў.

Чырвоная галіна – гэта дарога праз лугі і палі, лясы і 

горы.  Асабліва  вандрроўка  зялёным  шляхам  надзеі 

дазваляе  нам  зазірнуць  углыб  сябе,  пазнаць  свае 

прагненні, адкрыць сваё пакліканне, сустрэцца з Богам. У 

прыродзе мы знаходзім сляды Яго прысутнасці.

Бог прысутны ўсюды. Мы ведаем гэта з дзяцінства. 

Аднак, не ўсюды Яго лёгка заўважыць, не ўсюды так лёгка 

быць з Ім на сувязі, не ўсюды нам так добра Яго чуваць. 

Адна гісторыя апавядае пра чалавека, які сцвярджаў, што 

Бог ёсць усюды. Але кожны раз, калі хацеў сустрэць Яго, 

ён ішоў у бліжэйшы лес. Аднойчы яго сябар запытаўся ў 

яго: “Навошта ты ходзіш у лес, каб сустрэцца з Богам? Бог 

жа ўсюды аднолькавы!” – “Ты маеш рацыю, – адказаў той. 

– Але ў лесе я іншы.”

Гэта праўда. Чым бліжэй мы да Божага стварэння, 

тым  лягчэй  нам  Яго  заўважыць.  Тады  мы  становімся 

больш адкрытымі,  больш прыдатнымі для Яго дзеяння і 

спраглыя Яго слоў.  Мы можам заўважыць Яго ў  любой 

дробязі,  у  раслінцы  ці  цвіркуне,  бо  разумеем,  што 

немагчыма,  каб  настолькі  маленькае  стварэнне  давала 

само сабе раду ў такой вялізнай прасторы. Дае раду, бо 

Пану належыць зямля і ўсё, што на ёй, сусвет і ўсё, што 

жыве ў ім. (Пс 24, 1-2).

Важна  паразважаць  на  наступнымі  пытаннямі  і 

ажыццявіць:

Ці ты можаш праславіць Бога ў прыродзе?

Ці ты абараняеш і клапоцішся пра прыроду? Як ты 

робіш гэта?

Ці ты складаеш свае планы так, каб мець час пабыць 

з прыродай?

38



Ці  ты  ведаеш  законы  прыроды,  ці  няспынна 

імкнешся паглыбляць свае веды пра гэта?

Ці  ты  ўмееш  сузіраць  прыроду  ў  адзіноце, 

адкрываючы ў ёй сляды прысутнасці Творцы?

Ці ты разважала калі-небудзь над тым, што можна 

зрабіць,  каб  людзі  разумна  і  з  удзячнасцю  карысталіся 

дарамі прыроды? Ці ты сама ўмееш рабіць гэта?

Ці  ты  ўмееш  далучыцца  да  будавання  лепшага, 

прыгажэйшага  і  здаравейшага  свету  як  стварэнне,  якое, 

між іншым, з’яўляецца яго часткай? Як ты робіш гэта?

Чытанні:

– Святое Пісанне: Быц 1, 1-31; 2, 1-4; Пс 8, 93 і інш.

– Ян Пвел ІІ. Fides et ratio. Энцыкліка 1998 г.

–  Твардовский  Я.  Исполнено  все  Тобою. 

Издательство Францисканцев 2010.

–  Твардовский  Я.  Стихи.  Издательство 

Францисканцев 2006.

Вольны час
“Час бяжыць, вечнасць чакае”

(Ян Павал ІІ)

Як  кожны  шэф,  ты  канешне  ж  вельмі  занятая: 

універсітэт, дом, праца, не гаворачы ўжо пра твае абавязкі 

ў скаўтынгу. На бліжэйшыя паўгады ў цябе запланаваныя 

кожныя выходныя. На пытанне: “Як ты бавіш свой вольны 

час?” ты адказваеш: “Я не ведаю, што гэта такое”. Але ты 

павінна  рузумець,  што  ад  наяўнасці  вольнага  часу 

залежыць эфектыўнасць  тваёй  працы!  Каб  загнаць  сябе, 

асаблівага майстэрства не трэба. Сапраўднае майстэрства 

– навучыцца так арганізоўваць свой час,  каб на працягу 

дня мець адпаведную колькасць часу на малітву, навуку, 

працу, хатнія абавязкі, адпачынак, харчаванне і сон. І не 

кажы, што не маеш часу. Кожны дзень гэта шмат хвілін, 

якія часта ўцякаюць скрозь пальцы – дастаткова толькі іх 

схапіць і творча выкарыстаць, перажыць іх. 

Першая рэч, якую трэба зрабіць, гэта зразумець, як 

ты пражываеш свой дзень. Гэта можна зрабіць на падставе 

хаця б сённяшняга дня, г. зн. таго, калі ты чытаеш гэты 

след. Для гэтага неабходна зрабіць баланс часу: запісаць 

усе  выкананыя  табою  справы  з  указаннем  часу,  які  ты 

патраціла на кожную справу. Дзякуючы гэтаму ты ўбачыш 

тыя моманты, якія ты магла выкарыстаць з карысцю, але 

правяла  іх  у  марным  сядзенні  ў  інтэрнеце  ці 

пераключаючы тэлевізійныя каналы.

Наступным крокам будзе складанне вечарам плану 

на наступны дзень. Тады ты не забудзешся адказаць на e-

mail намесніцы ці начальніцы скаўтак, табе хопіць часу на 

сустрэчу  з  Богам,  на  Гадзіну  Святла,  ці  нават  некалькі 

хвілін на шпацыр.

Як ты можаш бавіць свой вольны час? Ёсць шмат 

магчымасцей:  шпацыр па  лесе,  чытанне  цікавай кнігі  ці 

газеты, спяванне, язда на веласіпедзе, басейн, гімнастыка, 

маляванне,  паход  у  кіно  ці  ў  тэатр,  праслухоўванне 

любімай  музыкі,  ігра  на  мазыкальным  інструменце, 

сустрэча  з  сяброўкамі  ў  кавярні,  наведванне  цікавай 

лекцыі,  паход у  парк,  вывучэнне выслоўяў на  замежнай 

мове, якая табе падабаецца, або курсы танцаў.

Табе  самой  трэба  адшукаць  тыя  рэчы,  якія 

расправяць твае крылы і падымуць цябе над зямлёй. Гэта 

цудоўныя моманты,  калі  ты можаш адкрыць сябе  і  тое, 

якая  ты  ёсць.  Ты  стаіш  перад  выбарам:  творча 

выкарыстаць вольныя хвіліны, якія з’яўляюцца на працягу 

дня, або змарнаваць іх.

Не  бойся  сваёй  адзіноты!  Не  ўцякай  ад  тых 

момантаў,  калі  ўжо  няма  чаго  рабіць  ці  няма  з  кім 

пагаварыць. Калі такія хвіліны здараюцца, не траць іх на 

тое,  каб пашкадаваць сябе.  Шкада жыцця. Твая адзінота 

можа стаць для цябе дарам і блаславеннем. Не бойся яе, а 

лепш шукай яе  і  палюбі  яе.  Убач  у  ёй  магчымасць  для 

асабістага  развіцця  і  духоўнага  ўзрастання.  Не  шукай 

таварыства  за  любы  кошт,  каб  толькі  не  быць  адной. 

Слухай  сябе  ў  цішыні  сваіх  думак,  эмоцый  –  часам 

менавіта  тады  ў  табе  адклікаецца  тое,  што  з’яўляецца 

праблемай, ранай, неўпарадкаванасцю, тое, над чым трэба 

папрацаваць. Калі сапраўды гэтак станецца, паразмаўляй 

пра гэта са сваім спаведнікам, духоўным кіраўніком, маці 

дарогі, а перад усім – з Богам.

Адкрывай нанова свае таленты і памнажай тыя, пра 

якія  ты  ўжо  ведаеш.  Хапайся  за  кожную  магчымасць 

вучыцца і пазнаваць новыя рэчы.

Не забывайся, што побач з табой ёсць яшчэ і іншыя 

людзі,  якім  патрэбная  твая  ўсмешка,  добрая  парада, 

суцяшэнне, а часам – проста твая прысутнасць. Няхай у 

тваім  плане  на  дзень  будзе  дастаткова  часу  для  сям’і, 

сяброў і кожнага чалавека, якога Бог паставіць менавіта на 

тваёй дарозе. 

Чытанні:

– Хосе Мария Эскрива де Балагер. Путь. 

– Samotność chciana i niechciana, Matusiak A. (red.), 

Kraków 2002.

– Zawada M., Zaślubiny z samotnością, Kraków 1999.

– Beer U., Czas wolny w rodzinie, Best Press 2005.

